
Vendim i Këshillit të Mediave të Shkruara të Kosovës ndaj 

ankesës së Naim Sallahut kundër gazetës online Insajderi  

 

 

Këshilli i Mediave të Shkruara të Kosovës në mbledhjen e tij 

të mbajtur më 2 korrik 2020, shqyrtoi ankesën e Naim Sallahut 

kundër gazetës online Insajderi lidhur me artikullin e 

publikuar me titull “VËLLAI I TË ARRESTUARIT PËR TENTIM VRASJE 

NDAJ AVOKATIT HALILAJ, PARA 3 VITESH KISHTE FRIKËSUAR SHEFIN 

E OSHP-SË NË EMËR TË SAMI LUSHTAKUT”, dhe mori këtë: 

 

 

 

 

 

                      V E N D I M  

  

 

 

- Ankesa nuk miratohet. 

 

 

 

 



 

A R S Y E T I M I 

 

Sipas ankuesit gjatë shkrimit të paraqitur në gazetën online 

Insajderi nuk është respektuar Kodi i mediave, përkatësisht 

nuk është raportuar e vërteta dhe prejudikimi i pafajësisë së 

ankuesit në shkrim. Pretendimet janë se përmes publikimit 

është shkelur Kreu II (Raportimi i së vërtetës) dhe Kreu V 

(Personat e akuzuar për vepra penale) të Kodit të Mediave.   

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

 

Pas leximit të artikullit dhe shqyrtimit të ankesës, KMShK 

gjen se ankesa është e pabazuar.  

 

Gazeta ka publikuar një shkrim me të cilin është përmendur 

mbiemri i ankuesit, por që emri i ankuesit është ndryshe nga 

ai i shkrimit. Në shkrim kemi emrin NURI ndërsa ankuesi jonë 

është NAIMI. Po ashtu pikë e ankesës përmendet edhe kompania 

që drejton ankuesi, e që në shkrim nuk përmendet fare. Ankuesi 

pretendon se nuk është raportuar e vërteta dhe se nuk është 

respektuar e vërteta për pafajësinë e tij para gjykatës ashtu 

siç kërkohet me Kodin e mediave. Pretendimi tjetër është që 

qëllimisht është dëmtuar kompania që ai drejton dhe është ri-

sjellë në vëmendje një ngjarje tashmë e gjykuar.  

 

Por që në të dy rastet në shkrim nuk ka ndonjë përfshirje të 

personave të njëjtë, pra emri i ankuesit dhe emri i personit 

në shkrim janë të ndryshëm.  

 

Në lidhje me dy pikat, KMShK vendos se ankesa nuk është e 

bazuar, pasi që personi ka konsideruar që nuk është raportuar 

e vërteta për të si individ dhe për kompaninë e tij. KMShK 

nuk ka gjetur lidhshmëri, përpos mbiemrit të njëjtë, as me 

firmën e as me personin që pretendon se i janë shkelur të 

drejtat, përkatësisht se është shkelur Kodi i mediave. 

 

KMShK vendosi si në dispozitivin e këtij vendimi.  

 

 



Këshilli i Mediave të Shkruara të Kosovës 


